
<__>_____________2011թ. N ____Ա
<<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ  ԱՄՐԱՑՆԵԼՈՒ  ՄԱՍԻՆ>>


Ղեկավարվելով Պետական կառավարչական հիմնարկների մասին Հայաստանի Հանրապետության օրենքի 4-րդ հոդվածով և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ հոդվածով` Հայաստանի Հանրապետության կառավարությունը  ո ր ո շ ու մ է.

1.
<<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված Երևան քաղաքի Սարյան 22 հասցեում գտնվող շենքի  16-րդ հարկից 77.6 քառ. մետր ընդհանուր մակերեսով  179672.712 ՀՀ դրամ սկզբնական արժեքով ոչ բնակելի տարածքը /այսուհետ` տարածք/ անհատույց անժամկետ օգտագործման իրավունքով ամրացնել Հայաստանի Հանրապետության տրանսպորտի և կապի նախարարության <<Տրանսպորտային փոխադրումներ>> պետական ոչ առևտրային կազմակերությանը:

2.
Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, մեկամսյա ժամկետում, Հայաստանի Հանրապետության տրանսպորտի և կապի նախարարության <<Տրանսպորտային փոխադրումներ>> պետական ոչ առևտրային կազմակերության հետ կնքել սույն որոշման 1-ին կետում նշված տարածքի անհատույց օգտագործման մասին պայմանագիր /այսուհետ` պայմանագիր/` սահմանելով, որ պայմանագրի նոտարական վավերացման և պայմանագրից ծագող գույքային իրավունքի պետական գրանցման ծախսերը ենթակա են իրականացման Հայաստանի Հանրապետության տրանսպորտի և կապի նախարարության <<Տրանսպորտային փոխադրումներ>> պետական ոչ առևտրային կազմակերության միջոցների հաշվին:

ՏԵՂԵԿԱՆՔ-ՀԻՄՆԱՎՈՐՈՒՄ

<<Անհատույց օգտագործման իրավունքով տարածք հատկացնելու մասին>> ՀՀ կառավարության որոշման նախագծի ընդունման անհրաժեշտության մասին

ՀՀ կառավարության 03.06.10թ. N 756-Ա որոշմամբ ստեղծվել է ՀՀ տրանսպորտի և կապի նախարարության <<Տրանսպորտային փոխադրումներ>> ՊՈԱԿ-ը: Նույն որոշման 2-րդ հավելվածի 8-րդ կետով  ՀՀ կառավարությանն առընթեր պետական գույքի կառավարման վարչության պետին և ՀՀ տրանսպորտի և կապի նախարարին հանձնարարվել է ՀՀ կառավարության հաստատմանը ներկայացնել <<Տրանսպորտային փոխադրումներ>> ՊՈԱԿ-ին սեփականության և /կամ/ օգտագործման իրավունքով ամրացվող գույքի կազմը:
Նշված կետի կատարումն ապահովելու համար ՀՀ կառավարությանն առընթեր պետական գույքի կառավարման վարչությունը 03.12.10թ. թիվ Ե1-4568 գրությամբ ՀՀ տրանսպորտի և կապի նախարարությանը առաջարկել է <<Տրանսպորտային փոխադրումներ>> ՊՈԱԿ-ին ամրացնել Վարչության  տնօրինության Երևան քաղաքի Սարյան 22 հասցեում գտնվող շենքի 16-րդ հարկից 77.6 քառ.մետր ընդհանուր մակերեսով տարածքը: 

 Հիմք ընդունելով, որ ՀՀ տրանսպորտի և կապի նախարարությունը ընդունել է վարչության 03.12.10թ. թիվ Ե1-4568 գրությամբ արված առաջարկը, անհրաժեշտություն է առաջացել ՀՀ օրենսդրությամբ սահմանված կարգով, շրջանառության մեջ դնել նշված Որոշման նախագիծը: 

Տ Ե Ղ Ե Կ Ա Ն Ք

Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության <<Անհատույց օգտագործման իրավունքով տարածք հատկացնելու մասին>> որոշման նախագիծը

<<Անհատույց օգտագործման իրավունքով տարածք հատկացնելու մասին>> Հայաստանի Հանրապետության կառավարության որոշման նախագիծը մշակվել է հիմք ընդունելով` Հայաստանի Հանրապետության քաղաքացիական օրենսգիրքը և Հայաստանի Հանրապետության կառավարության 3 հուլիսի 2010 թվականի N 756-Ն որոշումը:

Տ Ե Ղ Ե Կ Ա Ն Ք

<<Անհատույց օգտագործման իրավունքով տարածք հատկացնելու մասին>> որոշման նախագծի ընդունման կապակցությամբ այլ  իրավական ակտերում լրացումներ կամ փոփոխություններ կատարելու անհրաժեշտության մասին

<<Անհատույց օգտագործման իրավունքով տարածք հատկացնելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

<<Անհատույց օգտագործման իրավունքով տարածք հատկացնելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ

<<Անհատույց օգտագործման իրավունքով տարածք հատկացնելու մասին>>  Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

<<Անհատույց օգտագործման իրավունքով տարածք հատկացնելու մասին>> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
12.01.11թ..                        թիվ 1/4.4-Ե/59-11
ՀՀ տրանսպորտի և կապի նախարարություն 13.01.10թ..                        թիվ 01/07.2/41-11
ՀՀ ԿԱ անշարժ գույքի կադաստրի պետական կոմիտե  10.08.10թ.         թիվ Ե/2,1/3114-10
ՀՀ արդարադատության նախարարություն  11.02.11թ. թիվ. 01/720-11

	1. Որոշման նախագծի վերաբերյալ դիտողություններ և առաջարկություններ չկան:

1. Որոշման նախագծի վերաբերյալ դիտողություններ և առաջարկություններ չկան:

1. Որոշման նախագծի վերաբերյալ առաջարկվել է հանձնվող տարածքը հատակագծում առանձնացնել հարկի մնացած տարածքներից:

1. Որոշման նախագծի վերաբերյալ առաջարկվել է նախագծի 1-ին կետում նշված <<անժամկետ>> բառն փոխարինել <<ժամանակավոր>> բառով:


	Կարծիքը  ընդունվել է
Կարծիքը չի ընդունվել, քանի որ հիմք ընդունելով ՀՀ քաղաքացիական օրենսգրքի 612-րդ հոդվածը որպես տարածքի օգտագործման ժամկետ է որոշվում անժամկետը









